
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বালকগণ




 উপনন্দ।




প্রথম বালক




 ভাই উপনন্দ, এসো ভাই। আমরা আজ সন্ন্যাসীঠাকুরের চেলা সেজেছি, তুমিও চলো আমাদের সঙ্গে। তুমি হবে সর্দার চেলা।




উপনন্দ




 না ভাই, আমার কাজ আছে।




ছেলেরা




 কিচ্ছু কাজ নেই, তুমি এসো।




উপনন্দ




 আমার পুঁথি নকল করতে অনেকখানি বাকি আছে।




ছেলেরা




 সে বুঝি কাজ! ভারী তো কাজ! ঠাকুর, তুমি ওকে বলো-না! ও আমাদের কথা শুনবে না। কিন্তু উপনন্দকে না হলে মজা হবে না।




সন্ন্যাসী






পাশে বসিয়া




 বাছা, তুমি কী কাজ করছ। আজ তো কাজের দিন না।

